
Dakshinakalikayah Sarvasiddhidam Kavacham

த³க்ஷிணகாலிகாயா: ஸர்வஸித்³தி⁴த³ம் கவசம்

(ஶ்யாமாரஹஸ்யே)
ஶ்ரீபரமஶிவ உவாச ।
ஸர்பி:ஸாக³ரவிஸ்பு²ரந்மணிமயத்³தீ³பே கத³ம்பா³ந்விதே
கே³ஹே ரத்நமயே ஶவஸ்ய ஹ்ரு’த³யே ரத்நாம்ரு’தேஶாநநே ।
வர்கா³த்³யாநநவாமலோசநமயீம் ஶ்ரீத³க்ஷிணாம் காலிகாம்
ஸத்³யஶ்சி²ந்நஶிர:கராம் ப⁴க³வதீம் த்⁴யாயந்தி புண்யாஶயா:॥ 1॥
மத்³யாகூ⁴ர்ணிதலோசநத்ரயமஹாஶோபா⁴மயீம் யோஷிதாம்
லக்ஷை: ஸேவிதபாத³பத்³மயுக³ளாம் ஶ்ரீபை⁴ரவீத்³யோதிதாம் ।
ஶ்ரீமத்காலமுகே²முக²ம் நித³த⁴தீம் சாந்த்³ரீம் கலாம் விப்⁴ரதீம்
தாம் த்⁴யாயந்தி ஸுஸித்³த⁴யே ப⁴க³வதீம் தத்³பா⁴வநாநந்தி³தா:॥ 2॥
மாம்ஸாஸ்ரு’க்³து³க்³த⁴க²ண்ட³ச்சு²ரிதமது⁴மஹாபாநமத்தாம் ஹஸந்தீம்
அட்டாட்டம் காலகாலம் கஹகஹட³மிதி ப்ரோல்லஸந்தீம் ஸகீ²ஷு ।
ம்ரு’த்யப்ரோத்³தா³மஹாஸோந்மத³முதி³தமஹாபை⁴ரவாநந்த³வீசீம்
மாதங்க³ம் க²ண்ட³யந்தீமப⁴யவரகராம் காலிகாம் தாம் ப⁴ஜாம:॥ 3॥
இத³ந்து தி³வ்யம் கவசம் மநோஜ்ஞம் தே³யம் கதா³சித்³கு³ருவேऽபி நைவ ।
மஹத்³ப⁴யாத் ஸ்நேஹரஸேந த³த்த்வா ஹாநி: ஶரீரேண ச ஸாத⁴கேஷு ॥ 4॥
யஸ்மாதி³த³ந்து கவசம் லப்⁴யதே ப³ஹுபுண்யத: ।
தேந த³த்தந்து ஸகலம் ஸத்³கு³ரும் பரமம் ப்ரியே !॥ 5॥
யஸ்மை தஸ்மை ந தா³தவ்யம் ப்ராக்ரு’தேப்⁴யோ விஶேஷத: ।
ப்ரகாஶே ஸித்³தி⁴ஹாநி:ஸ்யாத் தஸ்மாத்³யத்நேந கோ³பயேத் ॥ 6॥
கு³ருபாத³ப்ரஸாதே³ந யதி³ காலீ ப்ரலப்⁴யதே ।
ஜப்த்வா காலீம் மஹாவித்³யாமித³ந்து கவசம் படே²த் ॥ 7॥
அஜ்ஞாத்வா கவசம் தே³வி ! காலிகா சேத் ப்ரஜப்யதே ।
ஸ நாப்நோதி ப²லம் தஸ்மாத் பரத்ர நரகம் வ்ரஜேத் ॥ 8॥

ஸர்வத்ர ஸுலபா⁴ வித்³யா கவசந்து ஸுது³ர்லப⁴ம் ।
ஶரீரத⁴நதா³ரேண கு³ரும் ஸந்தோஷ்ய தத் படே²த் ॥ 9॥
ஸப²லா ரஜநீபூஜா தி³வாபூஜா ச நிஷ்ப²லா ।
தஸ்மாத் ஸர்வப்ரயத்நேந ரஜந்யாம் கவசம் ஸ்மரேத் ॥ 10॥
விவாதே³ ச ரணே த்³யூதே வித்³யாயாம் கவிதாக³மே ।
ராஜகே³ஹே விசாரே ச ஸர்வத்ரேத³ம் படே²ந்நர:॥ 11॥
மோஹநஸ்தம்ப⁴நாகர்ஷமாரணோச்சாடநம் ததா² ।
கவசஸ்மரணாத்³தே³வி ! ஜாயந்தே ஸர்வஸித்³த⁴ய:॥ 12॥
அத²வா கிமிஹோக்தேந ஸத்யம் ஸத்யம் மம ப்ரியே ! ।
ப்ரத்யக்ஷா த³க்ஷிணா காலீ வரம் யச்ச²தி ஸுந்த³ரி !॥ 13॥
கு³ரௌ ச கவசே தந்த்ரே யந்த்ரே தே³வீம் ஸதா³ ப⁴ஜேத் ।
கு³ருஸ்த்ராதா மஹாதே³வ: கவசம் ய: ப்ரயச்ச²தி ॥ 14॥
இத³ந்து கவசம் ப்ராப்ய ஹேலநம் குருதே து ய: ।
அசிராந்ம்ரு’த்யுமாப்நோதி மம துல்யோऽபி ஸாத⁴க:॥ 15॥
ஸ மாதா ஜநகஶ்சைவ ஸ கு³ரு:ஸ ச பூஜித: ।
ஸ ஸர்வத:³ஸ ஆசார்ய: கவசம் ய: ப்ரயச்ச²தி ॥ 16॥
இதி ஶ்யாமாரஹஸ்யவர்ணிதம் ஶ்ரீருத்³ரயாமலே மஹாதந்த்ரே ஶ்ரீத³க்ஷிணகாலிகாயா:
பரமஶிவோக்தம் ஸர்வஸித்³தி⁴த³ம் கவசம் ஸம்பூர்ணம் ॥
-॥ ஶ்யாமாரஹஸ்யம் । பஞ்சத³ஶ: பரிச்சே²த:³॥

